
Aappassaaneerneqarnera 

 

2015-imut ilassutitut aningaasaliissutit pillugit inatsisissatut siunnersuummik  Aningaasaqarnermut 

Akileraartarnermullu Ataatsimiititaliap peqqissaartumik isumaliutissiissuteqarfigineqarnera 

Naalakkersuisut matumuuna qujassuteqarput. 

 

Ataatsimiititaliap missingersuusiortarnermut inatsimmi aningaasaliinissamut maleruagassat periu-

tsillu pingaarutillit isumaliutissiissummi misissuataarsimavai,  Naalakkersuisullu nuannaarutigalugu 

paasivaat taamaasiortoqarneratigut maleruagassat periutsillu tamakku pisortat allaffeqarfiini pitsaa-

sumik aningaasanik aqutsinerup ingerlatiinnarnissaanut tungavissat Inatsisartunit pingaartinneqar-

mata. Naalakkersuisut tamanna tamakkiisumik tapersersorsinnaavaat. 

 

Naalakkersuisut ilutigalugu naammagisimaarlugu maluginiarpaat Aningaasaqarnermut Akileraartar-

nermullu Ataatsimiititaliap nalilersimammagu Naalakkersuisut aningaasaliissutinik nikisitsisarner-

minni eqqortunik inatsisitigullu  tunngavigineqartussat eqquutsittarsimammagit.  

  

Aningaasaqarnermut Akileraartarnermullu Ataatsimiititaliaq naggataatigut ataasiakkaanik inassute-

qarpoq. Inassutigineqartut tamakku Naalakkersuisunit tigulluarneqarput. 

 

Inatsisissatut siunnersuutip inaarutaasumik isumaqatigineqartumillu tapersersorneqarnera Naalak-

kersuisut qujassutigaat. 

 

Taamatut oqaaseqarlunga inatsisissatut siunnersuut Inatsisartunut suliareqqitassanngortippara. 

 

 


